
«ՊՐՈՖԵՍՈՐ Ռ. Օ. ՅՈԼՅԱՆԻ ԱՆՎԱՆ ԱՐՅՈՒՆԱԲԱՆԱԿԱՆ ԿԵՆՏՐՈՆ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅԱՆ ԿԱՆՈՆԱԴՐԱԿԱՆ ԿԱՊԻՏԱԼԸ ՆՎԱԶԵՑՆԵԼՈՒ ԵՎ ԳՈՒՅՔ ԱՄՐԱՑՆԵԼՈՒ ՄԱՍԻՆ
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ


	        1.  ՀՀ առողջապահության նախարարություն
	31․03․2026թ․

	
	N ԱԱ/06.1/9406-2026

	Հայտնում եմ Ձեզ, որ «Լոռու մարզային արյան փոխներարկման կայան» փակ բաժնետիրական ընկերության կանոնադրական կապիտալը նվազեցնելու և գույք ամրացնելու  մասին» ՀՀ կառավարության որոշման նախագծում նշված քաղաք Վանաձոր, Բանակի փողոց թիվ 8գ-1 հասցեում գտնվող անշարժ գույքը սեփականության իրավունքով պատկանում է Առողջապահության նախարարության ««Յոլյան» արյունաբանության և ուռուցքաբանության կենտրոն» ՓԲԸ-ին և տնօրինվում է վերջինիս կողմից` համաձայն Կառավարության 2020 թվականի ապրիլի 23-ի թիվ 614-Ա որոշման:
Հաշվի առնելով վերոգրյալ հանգամանքը` Ձեր կողմից ներկայացրած Կառավարության նախագծի ընդունումը նպատակահարմար չէ:
	Չի ընդունվել, քանի որ, ըստ ՀՀ ՏԿԵՆ պետական գույքի կառավարման կոմիտեի համապատասխան աշխատակիցների կողմից իրականացված տեղատեսության, գույքը չի օգտագործվում համապատասխան նպատակային նշանակության։

	        2.  ՀՀ կադաստրի կոմիտե
	23․03․2026թ․

	
	N ՍԹ/5341-2026

	   Ի պատասխան Ձեր 2026 թվականի մարտի 12-ի N ԴԽ//9017-2026 գրության՝ հայտնում ենք, որ ««Լոռու մարզային արյան փոխներարկման կայան» փակ բաժնետիրական ընկերության կանոնադրական կապիտալը նվազեցնելու և գույք ամրացնելու մասին» ՀՀ կառավարության որոշման նախագծի վերաբերյալ առաջարկություններ չունենք:
   Միաժամանակ՝ հիմք ընդունելով ՀՀ կառավարության 2005 թվականի դեկտեմբերի 29-ի N 2387-Ն որոշման կարգավորումները՝ տեղեկացնում ենք, որ ՀՀ Լոռու մարզի Վանաձոր համայնքի Վանաձոր քաղաքի Բանակի փողոցի 8 գ-1 հասցեում գտնվող անշարժ գույքի օտարման գործարքից ծագող իրավունքների պետական գրանցման դեպքում անհրաժեշտ է ներկայացնել հասցե տրամադրելու մասին համապատասխան իրավասու մարմնի որոշում:
	






Ընդունվել է ի գիտություն

	        3.  ՀՀ ֆինանսների նախարարություն
	

	
	

	
ՀՀ տարածքային կառավարման և ենթակառուցվածքների նախարարության 12․03․2026թ․ թիվ ԴԽ//9017-2026 ելից գրությամբ Նախագիծը ներկայացված է եղել կարծիքի նաև ՀՀ  ֆինանսների նախարարությանը, սակայն ՀՀ կառավարության 25.02.2021թ․ «Կառավարության աշխատակարգը հաստատելու մասին»  N 252-Լ որոշամբ հատատված հավելվածի (այսուհետ՝ Հավելված) 16-րդ կետով սահմանված ժամկետում ՀՀ  ֆինանսների նախարարության կողմից  Նախագծի վերաբերյալ կարծիք չի ներկայացվել։
Հիմք ընդունելով Հավելվածի 18-րդ կետի պահանջը՝  կարծիքը համարվում է դրական և նախագիծն առանց դրա ներկայացվում է վարչապետի աշխատակազմ՝ դրա մասին նշելով ամփոփաթերթում:


	4.  ՀՀ տարածքային կառավարման և          ենթակառուցվածքների նախարարության իրավաբանական վարչություն
	

	
	

	          Նախագծի 1-ին կետով նախատեսվում է թույլատրել ՀՀ առողջապահության նախարարության ենթակայության «Լոռու մարզային արյան փոխներարկման կայան» ՓԲԸ-ին (այսուհետ՝ Ընկերություն) սեփականության իրավունքով իրեն պատկանող, քաղաք Վանաձոր Բանակի փողոց թիվ 8 գ-1 հասցեում գտնվող, (անշարժ գույքի նկատմամբ իրավունքների պետական գրանցման թիվ 2056782 վկայական, այսուհետ՝ Գույք) վճարել Ընկերության կողմից տեղաբաշխված՝ պետությանը պատկանող համապատասխան թվով բաժնետոմսերի՝ սահմանված կարգով ձեռքբերման դիմաց։ Մինչդեռ հարկ է նկատի ունենալ, որ  ՀՀ կառավարության 2020 թվականի ապրիլի 23-ի թիվ 614-Ա որոշման համաձայն նշված գույքը տնօրինվում է «Յոլյան» արյունաբանության և ուռուցքաբանության կենտրոն» ՓԲԸ-ի կողմից։ 
       Այլ կերպ՝ նշված որոշմամբ «Լոռու մարզային արյան փոխներարկման կայան» ՓԲԸ-ն միացման ձևով վերակազմակերպվել է «Պրոֆեսոր Ռ. Օ. Յոլյանի անվան արյունաբանական կենտրոն» փակ բաժնետիրական ընկերությանը և 100 տոկոս պետական սեփականություն հանդիսացող բաժնետոմսերի կառավարման լիազորությունները վերապահվել է Հայաստանի Հանրապետության առողջապահության նախարարությանը: 
         Նշվածի պարագայում գտնում եմ, որ նախագիծը լրացուցիչ քննարկման և համաձայնեցման անհրաժեշտություն ունի ՀՀ առողջապահության նախարարության հետ։ Բացի այդ, նախագծի այս տեսքով ընդունումը առաջացնելու է իրավական տեսանկյունից լրջագույն խնդրի, քանզի «Լոռու մարզային արյան փոխներարկման կայան» ՓԲԸ-ի գործունեությունը դադարեցված է, և նախագծի 1-ին կետի կատարումը իրագործելի չէ։

	






Ընդունվել է, նախագիծը խմբագրվել է ըստ ստացված դիտարկումների

	5.  ՀՀ վարչապետի աշխատակազմի
իրավաբանական վարչություն

	05․05․2026թ․

	
	№ 02/16.16/14767-2026 


	Հիմք ընդունելով «Նորմատիվ իրավական ակտերի մասին» օրենքի 13-րդ հոդվածի 1-ին մասի կարգավորումները՝ ներկայացված նախագծի նախաբանում անհրաժեշտ է հղում կատարել միայն սույն որոշման ընդունման համար Կառավարությանը համապատասխան լիազորություն վերապահող իրավական ակտի հոդվածին կամ մասին, իսկ «Պետական գույքի կառավարման մասին» օրենքի 30-րդ հոդվածի 1-ին մասի ամրագրման անհրաժեշտությունը բացակայում է:

	Ընդունվել է նախագծի նախաբանից հանվել է  «Պետական գույքի կառավարման մասին» օրենքի 30-րդ հոդվածի 1-ին մասի հղումը։




